
Fråsegn til høyring av utkast t il kommuneplanen sin samfunnsdel
2022-2034 for Alver kommune

Direktoratet for mineralforvaltning med Bergmeisteren for Svalbard (DMF) viser til
ovannemnde sak, datert 17. november 2021.

DMF er statens sentrale fagmyndigheit ved forvaltning og utnytting av mineralske
ressursar, og skal bidra til størst mogleg samla verdiskaping basert på ein forsvarleg og
berekraftig utvinning og foredling av mineral. Vi forvaltar lov om erverv og utvinning av
mineralske ressursar (minerallova), og har eit særleg ansvar for at mineralressursar blir
teke omsyn til i saker etter plan- og bygningslova.

Om planen
Alver kommune starta arbeidet med kommuneplanen sin samfunnsdel hausten 2020,
og har gjennomført ei rekke medverknadsmøter for å hente innspel frå innbyggjarar,
næringsliv, lag og organisasjonar, tilsette i kommunen og lokalpolitikarar. Utkastet til
samfunnsdelen byggjer på desse innspela.

Fråsegn frå DMF
DMF ga fråsegn til kunngjering om planoppstart og høyring av planprogram for
kommuneplanens samfunnsdel for Alver kommune 02.06.2020. DMF oppmoda i denne
fråsegna om å gjere greie for omsynet til mineralressursar i vidare planlegging.
Kommunen har fleire uttak i drift, og ein internasjonal pukkførekomst, Eikefet
pukkverk1. Dette i tillegg til ein rekke lokale grus- og pukkførekomstar2.

I utkastet til samfunnsdelen er ikkje mineralressursar nemnd slik vi oppmoda om i den
ovannemnde fråsegna. DMF derfor ikkje sjå at kommunen har ei overordna strategi for
korleis dei mineralske ressursane i kommunen skal forvaltast lokalt, verken for å sikre
tilgang til byggeråstoff for lokal utbygging eller å lage føreseielege rammar for
mineralnæringa. Under punkt 5 «Dette skal vi satse på mot 2040» i planen kunne
utvikling og ivaretaking av mineralressursar vore inkludert under temaet utvikling av

1 Noregs geologiske undersøking (NGU) pukkdatabase:
https:/ /aps.ngu.no/pls/oradb/grus_GP_Del_fakta.fkom_besk?p_objid=106885
2 Noregs geologiske undersøking (NGU) pukkdatabase:
https:/ /aps.ngu.no/pls/oradb/grus_GP_Oppslag_KS.Alle_fkom_komm?p_kommunenr=4631

næringsliv og det grøne skiftet. Det kunne og vere grunnlag for arealstrategiar som 
kommunen kunne lagt til grunn når viktige førekomstar og uttak i drift i kommunen 
skal forvaltast vidare i arealdelen, i tråd med dei nasjonale forventningane til regional 
og nasjonal planlegging, som inngår i rammene for arbeidet med samfunnsdelen.   
 
 
For nærmare informasjon om minerallova med tilhøyrande forskrifter, sjå heimesida 
vår på www.dirmin.no. Her finn du og vår digitale kartløysning, som er eit nyttig 
verktøy for oppdatert informasjon om mineraluttak, bergrettar m.m., supplert med 
relevante kartdata frå andre etatar. 
 
 
 
Med helsing 
 
 
Dragana Beric Skjøstad Gabriella Fure Briceno 
seksjonsleiar rådgjevar 

